
IMONUVIRIOSA PEDRO
REMBICUACHIA
SAN PEDRO

Pedro mahenduhasa Jesus reroyasar upe

1 Che, Simoén Pedro, apostol, Jesucristo rem-
biguai aico. Co aicuachia che fiehe péu nara, pe
peipisi vahe yande Yar rese pe yeroyasa aviye
vahe inungar ore. Esepia, yande Yar Tipa,
yande Pisirosar Jesucristo seco ivi vahe yuvirecoi.
2 Tapeipisi catu porovasasa iyavei teco tuprisa
Tlipa, yande Yar Jesus cua tupri pipe.

Jests reroyasar recocuer

3 Tlipa ombou glieco pirata pipe opacatu mbahe
ipane vahe yande recove &gua, sese yande
pihafiemofieta catu dgua avei yande secocuer cua
tupri pipe. Ahe yande poravo giieco porafietesa
pipe, gliembiapo porafiete vahe pipe avei. 4 Ipipe
avei oseya ofiche imboaviyepird yandeu; ahe
ifiehe &glie ndehi t&i vahe, aviye catu vahe ité. Co
yandeu ifiehesa pipe sui perecora Tiipa reco aviye
vahe peyese pe yepepi dgua mbahe t&i sui. Ahe
acoi oime vahe co ivi pipe ava remimbotar té&i sui.
5Sese pe peyeroya vahe Jesus rese, peyemomirata
catu aveira peyapo vaherd mbahe aviye vahe.
Peseca aveira Tiipa remimbotar cua tupri catu
dgua. 6lyavei pefiearo tuprira. Ipare pefiemosafio
aveira mbahe t&i upe. Ipipe sui peyemondo tupri
catura Tlpa upe. 7 Ipare peyeaisura peyeivri

nungar pe recosa pipe. Ipipe sui peseca catu
vitera ava raisu tupri agua.

8 Esepia, perecose evocoi nungar mbahe pe re-
cocuer pipe, pembouvicha catuse avei, ahese pe
recocuer égie ndehi téi chira, peicua tupri catu
aveira yande Yar Jesucristo. 9 Acoi ndovirecoi
vahe rumo evocoi nungar mbahe oyese, ahe
oyeapo inungar ndasesapisoi vahe, anise mbahe
ndosepia tuprii vahe, sesaraifio oangaipa rese
fiero agiier sui. 10 Sese che rivireta, peyemoviracua
catu Tlipa pe renoisa mboyecua agua iporavopri
pe recosave. Egiie peyese, ndapeviapi chietera
mbahe téi pipe. 11 Evocoi nungar pipe sui pe pisi
tuprira omborerecuasa ndopai vahe pipe yande
Yar, yande Pisirosar Jesucristo.

12 Sese niha opomomahenduhafio itera evo-
col nungar mbahe rese, yepe peicua, peicoveiio
avei mbahe supi tupri vahe rese. 13 Aviyefio it-
era revo che recove viteseve opomomahenduha
vite co aracuasa rese. 14 Esepia, yande Yar Je-
sucristo oicua uca cdimi che mano &dgua cheu.
15 Opombohera rumo opacatu che catugler rupi
co tecocuer rese che manore pe mahenduha agua.

Co osepia vahe ité Jestis mborerecuasa yuvireco

16 Co porombohesa oromombehu vahe péu
yande Yar piratasa resendar, iyevi iri dgua re-
sendar avei, ndahei oreyesui téi. Ore rumo
orosepia vahe ité ore resa pipe yande Yar mbor-
erecuasa. 17 Orosepia niha yande Ru T{ipa om-
boeteise Guahir iyavel omondose chupe seco po-
rafiete irl dgua aipo ehise ofiehe glieco porafietesa
pipe: “Co che Rahir, che rembiaisu ité, sese niha

che ayemboviharete vichico” ehise. 18 Ore ité niha
aipo fiehesa orosendu iva suindar oroicose yande
Yar rupi ivitri imboeteipri vahesave.

19 Ahe fiehesa omboyecua catu fiehesa aracahen-
dar Tlpa fiehe mombehusar remimombehugtier
supi tupri vahe Cristo resendar. Iya ité péu pe
yapisaca tupri dgua sese; inungar que tataendi
pitusave osesape vahe oico acoi osése voi cOhe
rerusar yasitata guasu ou, giie ehi co fiehesa pe
piha pipe sesape. 20 Peicua catu co mbahe, co
Niehesa aracahendar icuachiapri Tlipa suindar ité,
ndahei yandeyesui téi yaicua imombehu &gua.
21 Esepia, ndahei ifiehe mombehusar oyesui téi
omombehu yuvireco. Ahe rumo ava seco catupri
vahe ité. Tiipa ité omombehu uca ofiehe chupe
Espiritu Santo piratasa pipe aracahe.

2

Oporombopa vahe porombohesa

1 Yuvirecove rumo aracahe porombohesar
oporombopa téi vahe Israel ivi rupi. Oime aveira
niha pe pdhuve co nungar oporombopa téi vahe
yuvireco. Ahe fiemisa pipe oporombohera co
coti téi vahe ava reco momara téi dgua; evocoiya
giieco pipe oicuacufiora oyar opisirosar. Co rumo
glecocuer momba pihaivi &dgua téi &glie ehira
yuvireco. 2 Setd ava oguatara secocuerai rupi.
Ipipe sui ambuae ava ofiehe rai téira porombohesa
supi tupri vahe rese yuvireco. 3 Mbahe pota raisa
pipe pe mbopara yuvireco co porombohesa co coti
téi vahe rese. Icafii rumo oimefio itera yuvireco

chupe.  Yipisuive ité niha ahe imocafipira
yuvirecol.

4 Esepia, aracahe Tiipa nifieroi eté gliembiguai
oyemboangaipa vahe upe. Ahe opa ité omondo
mbahe té&isave. Egiie ehi seyapa pitumimbisave,
inungar Hfapichimbri carena pipe yapocatupri
yuvireco cafiisave nara. > Iyavei acoi Tiipa nifieroi
avei ava aracahendar ndaseco podrai vahe ivi pipe
yuvirecoi vahe upe. Omocafii ité amarusu pipe
ahe ava yuvireco. Noé acoi omombehu vahe
tecocuer ihivi vahe resendar iyavei ava siete
yuvirecoi vahe supindar, ahe glierafio ité oipisiro.
6 Iyavei opa omocafii tata pipe tecua Sodoma,
Gomorra avei; &gile ehi imbotanimbu tupri ‘na
ahe aveira niha ambuae ava che reroyaéhisar upe
curi’ ohesave. 7 Lot glierafio rumo ahese oipisiro.
Ahe mbia aviye vahe secocuer; ndoyembovihai téi
ambuae ava recocuer mbahe-mbahe téi yuvirecoi
vahe repiase.

8 Co mbia aviye vahe secoise ahe ava pahuve
ari rupi, tasi téi ipihafiemofieta pipe osepiase, os-
enduse avei mbahe téi yuvirecoi vahe rembiapo.
9 Ind6, yande Yar oicua viroyasar renose dgua
mbahe té&i sui; oicua avei mbahe té&i pipe yuvirecoi
vahe rereco imombaraisu dgua ari cafiise curi.
10 Ttipa omombaraisu catu itera acoi ndopoi vahe
giliemimbotarai sui, viroiro vahe yande Yar mbor-
erecuasa, oyeecomboivate ai vahe gliemimbotar
aposa pipe, acoi osiquiyeéhisa pipe ofiehe rai vahe
seco ivate, ipirata vahe rese. 11 Tlipa rembiguai
eta iva pendar rumo yepe ipirata catu vahe, om-
borerecuasa vireco catu vahe avei yuvireco vifia,

nifiehe-fiehe t&i rumo Yar rovai yuvireco sese.

12 Co ava mbahe mimba nungar téi
ndovirecoimi eté opihafiemofietasa yuvireco.
Opoco voifio téi mbahe rese; evocoi nungar
yuviroha yucapird téi eté. Ahe ofiche rai téi
vahe mbahe gliemienducuaéhi rese. Mbahe
mimba nungar tupri avei rumo omanora
yuvireco glecocuerai pipe. 13 Oyemombaraisu
uca ambuae ava mombaraisusa pipe sui téi,
“Yayemboviha mbahe yande rembiapo ai rese”
ehi téi eté yuvireco vifia. jOporomochi pipe t&i rumo
yuvirecoi, yuvirasose pe pietasave pe piri, giieco
rai reseve oyemboviha oporombopasa téi pipe
yuvireco!

14 Osepiase cufia, oipota voifio téi; ndaporam-
bai avei iyemboangaipasa chupe. “Yayapofio
mbahe” ehifio ndoyembohe catui vahe upe. Evo-
col nungar oyembohe-mbohe catu mbahe pota
raisa reca dgua oyeupe yuvireco. Ava ocafi téi
vahera yuvirecoi. 15 Ocafii téi secocuer yuvireco
Tilipa ieche mombehusar Beor rahir Balaam re-
cocuerai nungar pipe. Esepia, oyepepi tecocuer
aviye vahe suimbahe téi apo dgua guarepochipota
raisa pipe yuvireco. 16 Tipa rumo oyaca yangaipa
rese guaricu omorfiehe ucase ava fiehe pipe chupe.
Ahese ramo opoi oaracuaéhisa sui.

17 Co ava oporombohe vahe inungar ivicuar
ipiru vahe. #va quiha ivitu remimombo nungar
téi avei. Apiréhi vahe ité imombopird yuvireco
pitumimbi catu vahesave nara. 18 Esepia, ofiehe
tupri ai angahu té ava mongueréhi dgua ava
pihafiemofieta raisa rupi seroyevi dgua. Ipipe
sui ombopa téi ahe ava seco catupri pota vahe

yuvireco evocoi nungar mbahe téi pipe iyevi iri
dgua. 19 “Opacatu mbahe apo yaicatu yande reco
pipe” ehi téi yuvireco. Ahe ae rumo mbiguai téi
nungar yuvirecoi giecocuerai apo pipe. Esepia,
noyuvinose catui eté ichui. Supi eté, yayapofio
itese que mbahe té&i, ahe evocoiyase mbiguai
nungar ité yande rereco uca. 20 Esepia, acoi
oicua vahe yande Yar, yande Pisirosar Jesucristo
yuvireco, ipipe oyepepi co ivi pipendar mbahe-
mbahe téi sui, oyeiti uca irise rumo co nungar
mbahe téi pipe, ichui ndoicatu iri yuvinose. Ipare
mbahe téi catu yipindar secocuer sui yuvireco
chupe. 21 Oyeupe Tiipa porocuaita imondopri
aviye vahe cua pare oyepepise ichui, aviye catura
revo ndoicuaise co tecocuer ihivi vahe yuvireco
vifia. 22 Supi tupri ité yaviye fiehesa sesendar:
“Cave rumo ohu iri oguéhe. Iyavei cuchi oyasu
pare, oyevi iri tuyuve oyemboavaete dgua” ehi
vahe.

3

Yande Yar yevisa

1 Che rivireta, che rembiaisu, co aicuachia
iri che fiehe péu. Ipipe opomopihafiemorfieta
tupri uca pota che pe mboaracuasa pipe.
2 Peyemomahenduha aracahendar Tiipa fiehe
mombehusar seco catupri vahe fiehengaglier rese,
yande Yar Poropisirosar porocuaita rese avei acoi
apostol pe mbohe vahecuer yuvireco.

3 Peicua ranera co ari imombehupri ipa vahe
virovise, oimera ava ahe oviroirora co tecocuer
aviye vahe Tilipa suindar guemimbotarai pipe

yuvireco 4 aipo ehira, “¢Marase t& vo aipo oura
Tlipa Rembiporavo imombehupri ou vahera curi?
Esepia, yande ramoi opa téi omano yuvireco.
Ciiritei opacatu ahe tuprifio téi tecocuer aracahe ivi
apo suive” ehi téira yuvireco. > Ahe nimahenduha
potai yuvireco co aracahendar rese. Esepia, Ttlipa
oyapo ofiehe pipeiva, iviavei, ahe ivi 0s€ vahe i sui,
ipahuve avei secoi. 6 Coiye i pipe avei opa omocafi
ivii, ombouse amarusu aracahe. 7 Cliriteindar
rumo iva, ivi imoingatupri tata uve nara Tlipa
porocuaita rupi. Evocoi tata pipe avei ocafi té€ira
ava mbahe té&i aposar yuvirecoi vahe curi.

8 Che rivireta, che rembiaisu, peresarai rene co
mbahe sui: yande Yar upe fiepei ari inungar mil
araviter; mil araviter evocoiyase inungar fepei
arimi téi chupe. 9 Esepia, yande Yar ndiaracahei
eté ofiehe mboaviye dgua; inungar amove ava,
“Iharacahe t&i” ehi yuvireco vifia. Ahe rumo
aviye etepri gieco mbeglesa pipe yandeu. Esepia,
ndoipotai que fiepei yepe yande cafi téi agua; ahe
rumo oipota opacatu tupri ité yande recocuer
Necufiaro dgua.

10 Yande Yar ari yande resapiha téira inungar
imonda rai vahe ou pitu pipe yepi. Ahese iva
ocafli tupri téira viapuguer ipirata vahe pipe curi.
Opacatumbahe yapopriopara yuvirocai. Ipipe sui
Co ivi opacatu ipor reseve ocafii téi etera.

11 Opacatu ité niha co mbahe yapopri ocafii
téi vaherd. Sese, jpeyemoviracuaflo itera pe reco
maranehisa rese Tiipa rese pe pihafiemofietasa
pipe! 12 Pesdroflo Tlipa yepotasa resendar ari,
iyavei peyapo opacatu peicatugtier rupi ‘toyepota
poyava voi’ pe yapave. Ahe ari pipe iva opara

ocafli téi eté tata pipe. Ipipe sui opacatu mbahe
yapopri ticupa tuprira curi. 13 Yande rumo yasaro
ité iva, ivi ipiasu vahe Tlipa remimombehu. Aheve
opacatu ava yuvirecoira gileco aviyesa pipe.

14 Sese che rembiaisu, pesdro viteseve co
tecocuer, 8glie peyera opacatu peicatugiier rupi
pe reco tupri dgua pe angaipaéhi pipe, péu Tilpa,
“Peyavi mbahe” ehiéhi dgua. 15 Tapeicua co:
yande Yar seco mbegiie yandeu yande pisiro
dgua. Eglie ehi avei yande rembiaisu Pablo
icuachia oyeupe Tlipa ombou vahe mbahecuasa
pipe péu. 16 Opacatu ocuachiar pipe omombehu
evocoi nungar mbahe péu, yepe amove yavai
senducua dgua yuvireco Vifia. Sese amove
ndoyemoviracua tuprii vahe yande Yar rese
iyavei ndoyemboaracua tuprii vahe, ahe co coti
téi virova fiehesa, inungar oyapo ambuae fiehesa
icuachiapri Tlipa suindar rese. Ipipe gliecocuer

omocaiii téi ahe. _ _ .
17 Che rivri, che rembiaisu, peicua ité niha

evocoi mbahe; sese pefiearo tuprira pe yembopa
ucaéhi agua ava ndiporeroyai vahe upe Tpa
rese pe recocuer yemoviracuasa sui pe yepepiéhi
dgua. 18 Peicua tupri catura rumo yande Yar
Poropisirosar Jesucristo iyavei peicoveiio itera
iporovasasa pipe. jEgle tehi imboeteipri tasecoi
clritei apiréhi vaherd! Aipo rupive che fiehe péu.

